 Исергәп урта гомуми белем бирү мәктәбе


(Сәламәтлек театры өчен әкият-тамаша.)

Исергәп урта гомуми белем бирү мәктәбенең “Маҗара” драма түгәрәге эше.

Түгәрәк җитәкчесе: татар теле һәм әдәбияты укытучысы Р.И.Нәгыймова
Тамашада катнашалар:

Алып баручылар  Асадуллина Динара, Фәхриева Диләрә
Шүрәле        Гарифуллин Айдар
Былтыр       Гыйбадуллин Ильяс
Төлке           Хәбирова Гөлия
Бүре             Зарипов Ильяс
Су анасы     Талыйпова Регина
Спортчылар  Шәрәков Илһам, Хәлфиев Илнар, Йосыпов Ильяс, Шәйдуллина Динара, Асадуллина Мөштәри, Хуҗина Илүзә
Алып баручы:Кояш кебек йөзегез

                        Минем күзләр камаша

                        Кәнфит суырмый гына,

                        Сагыз чәйнәми генә

                        “Сәламәтлек аланында

                         дуслар белән янәшә.”

                         Дигән исем астында

                         Карыйбызмы тамаша?

                         Әфсен-төфсен! Фаласа!

                         Я, башладык алайса.

Сәхнәгә җырлый-җырлый Шүрәле керә.

Шүрәле: 1.Уң якка да янтайдым,

                   Сул якка да янтайдым.

                   Баралмыйм да, торалмыйм да – 

                   Картайдым, аһ, картайдым.

                   Кушымта:

                       Карурманда хуҗа булып

                       Яши идем, белегез.

                       Сәламәтлек ташлап китте,

                       Зинһар, ярдәм итегез!

                2. Шәп чакларым бар иде,
             Карурманнар тар иде.

                   Мине күргән җен-пәринең,

                   Ике күзе шар иде.  

           3. Билен  бөктем ак тайның,

                    Телен өздем Акбайның.

                    Инде хәзер көчем бетте – 

                    Картайдым, аһ, картайдым.

Шүрәле җырлаудан туктый, үзалдына сөйләшә башлый.

Юк, картлыкка бирешергә ярамый. Миңа бит әле 300 яшь тә тулмаган. Мин үлсәм, кешеләрне кем юлдан яздырыр? Тик тору начар икән. Күңелсез. Бу эшсезлек акылдан яздыра инде мине. Бер кеше дә күренми ичмаса. Ниндидер этлек эшлисе килә бит. Әһә, әнә берәү килә бугай. Көтеп торыйм әле.

Агач артына кача.  Былтыр керә, сөйли-сөйли зарядка ясый.

Былтыр: Иренмим беркайчан да,

                 Иртән торып басам да.

                 Физзарядка ясый башлыйм,

                 Тәрәзәмне ачам да.

2013 елның 20 июлендә Казанда узачак җәйге универсиадага әзерләнәм, 26 спорт төренең кимендә 3 сендә катнашачакмын.

Алып баручы: Ә Казан шәһәре универсиада башкаласы булу өчен зур сынау үткәнен әйтеп китим әле. 2008 елның 31 маенда Брюссельдә узган университет спортының бөтенхалык федерациясе карары белән Казан  Универсиада башкаласы итеп сайланды. КАЗАННАН  тыш Испаниянең ВИГО һәм Көньяк Кореяның КВАНДЖУ шәһәрләре дә өметләнгәннәр иде, Казан оештыру комитетының 27 тавышыннан 20 сен җыеп җиңеп чыкты. Быелгы универсиаданы ук үткәргән булыр иде, Кытайның ШЭНЬЧЖЕНЬ шәһәре җиңмәгән булса.
Шүрәле улаган тавыш килә, агач артыннан үзе дә күренә.
Былтыр: Кем син? Сиңа миннән ни кирәк?           
Шүрәле: Бер дә шикләнмә, егет, син,

                Мин карак-угры түгел.

                Юл да кисмимен, шулай да

                Мин бигүк тугры түгел.

                Тик бүген газап эчендә

                Кызарып туды таңым.

                Сызлыйдыр бармак-тәннәрем.

                Кем соң дәвалар тагын?

Зарядка ясый-ясый Төлке керә.
Төлке: Син кем? 

Шүрәле: Шүрәле!

Төлке: Мондый Шүрәле була ди мени. 

             Бармакларың кәкре-бөкре,

              Күзләрең кысылып беткән.

             Тешләрең дә исән түгел 

              Барысы да череп беткән.

              Менә миңа кара син,

              Бармакларга, койрыкка.

              Күзлегем дә юк бит минем,

              Буй-сыным да бик зифа.

Казан универсиадасы талисманы Барсның кече энесе Юни кебек сылу, җитез булырга тырышам. Хула-хуп әйләндерәм мин (кыршау әйләндерә).
Шүрәле:Хәлләр начар төлкекәй,

               Берәр серен әйтче, әй.

Читтә торган Былтыр сүзгә кушыла.

Былтыр: Борынгы грек табибы Гиппократ кешенең сәламәтлеген саклау турында сөйләгәндә, физкультура белән шөгыльләнергә киңәш итә. Гимнастика, физик күнегүләр, җәяү йөрү тормышын сакларга теләгән һәр кешенең көндәлек шөгыленә әверелергә тиеш.

Шүрәле: Мин нишлим инде?

Былтыр: Физзарядка башлыйсың,

                Чүгәлисең, торасың.

                Башны уңга борасың,

                Аннан сулга борасың.

                Һәм сикерә башлыйсың.

Күнегүләр ясыйлар.
Шүрәле: Алга таба нишлим соң?

Төлке: Физзарядка ясыйсың.

Спортчыларга кушылып ритмик музыка астында бию хәрәкәтләре, гимнастик күнегүләр ясыйлар. 
Шүрәле: Карале, физкультура ясагач рәхәт булып китте бит әле. Рәхмәт, сезгә. Мин сезгә тимәм, башкаларга да тидермәм,

 Алар минем дусларым, дип. Аларга урманда йөрергә мин үзем куштым диеп.

     Болай булса, без 1900 елдан бирле Россия спортчылары катнашкан олимпия уеннарына да әзерләнә алабыз. Спорт киемнәрендә тагын да килегез.

Алып баручы: Үзләрен һәрвакыт чыныктырып торган Россия спортчылары 16 җәйге һәм 14 кышкы Олимпия уеннарында катнашып, күп бүләкләргә лаек булганнар. Ә Россия Федерациясе флагы астында гына да 315 олимпия медале (кышкы төрдә), һәм 91 медаль( җәйге төрдә) яулаганнар. Соңгы 9 Олимпия уеннарында 406 медаль алынган, шуларның 144 –алтын. Менә шулай!!!
Су анасы кереп килә.Чәче-башы тузгыган, күңелсез.
Шүрәле: Бу кем тагын, минем урманымда рөхсәтсез кем йөри?

Су анасы:  Су анасы мин. Хәлемнән килсә, суымнан чыкмас идем дә. Җитмәсә балыкларымны, бакаларымны сагындым. Алтын тарагымны басмада калдырганмын.

           Чәчне тарамыйм, 

           Суга карамыйм,

           Нәфислек бетте,

           Саулыгым китте.

           Мәңге бәхетле яшәгән суда

           Хуҗа булырга хәзер ярамыйм.

Төлке: Су анасы, буй-сының да бик зифа, чәчләрең дә озын, берәр сере бармы, әйтмәссең микән?

Су анасы: Мин гел суда йөзәм. Су тәнгә шифа бирә, чыныгу өчен дә бик файдалы. Ә сулык ризыклары белән туклану организмга иң кирәкле матдәләр бирә. Мин әле бик беләсегез килсә, универсиадада йөзү, суга сикерү, байдарка, каноэда йөзү ярышларына әзерләнәм. Дусларым, минем тарагымны авыл малае урлап качкан, ди. Бака малае күреп калган. Авыл юлын күрсәтсәгез иде.

Былтыр: Авылмы? Нәкъ Баулы артында бардыр бер авыл. Исергәп, диләр. Җырлаганда көй өчен, бакалары сайрый, диләр. Әйдә, туган авылга үзебез озатабыз.

Төлке, Шүрәле, былтыр, Су анасы чыгып китәләр, җырлый-җырлый Бүре керә.
Алып баручы:
 Ярар, алар бара торсыннар. Мин сезне Казанның спорт объектлары белән таныштырып узыйммы? Тыңлагыз.
1. Җиңел атлетика өчен –ҮЗӘК СТАДИОН.

2. Волейболга-“Татнефть-арена” сарае.

3.Үләндә хоккей үзәге.

4. “ОЛИМП” спорткомплексы.

5. Бокска- Танк училищесының бокс үзәге.

6. Ишүгә-Кабан күленең ишү каналы.

7. Тенниска- теннис академиясе.

8. Суда ярышларга- су сарае.

9. Көрәш сарае.

10. Шахмат сарае.

11. Универсиада авылы.

12.“Оргсинтез” бассейны
Бүре: Кызы да, малае да,

          Яше дә , бабае да.

          Көйрәтмәгән кеше юк,

          Калганында эшем юк.

Кесәләрен капшап-капшап карый, буш.
Бүре: Абау, минем сигаретым кайда соң?  Ә-ә-ә, теге җүнсез Кәҗә белән Сарыктан качканда төшеп калгандыр инде.

 Былтыр керә.
Әй, абзый, синдә юкмы?

Былтыр: Юк, юк. Сүзләреңдә бар хата,

                               Ул агуны Бүре дус,

                                Көчсезләр генә тарта.

Бүре: Инде ун еллап көйрәтәм,

          Теләсәң, сине дә өйрәтәм.

Былтыр: Юк, юк. Минем көчсез буласым килми.

Бүре: Минме көчсез?! 

           Тормыйк күп сөйләшеп,

            Әйдә көч сынашыйк!

Көрәшәләр. Былтыр җиңә.
Бүре: Җиңә идем югыйсә,

           Шушы ютәл булмаса.

           Йөткертә дә, йөткертә.

           Су бирегез, ичмаса.

Былтыр: Тәмәкене дус иткәнче,

                Спорт белән дуслаш иң элек.

                Булырсың бик тә көчле

                Нәкъ  Алып батыр төсле.

Әнә безнең Татарстан  студентлары дзюдо, бокс, көрәш, авыр атлетика буенча универсиадада үзләрен сынаячаклар.

Бүре: Тартмаска кирәк бүтән, тартмаска,

           Адәм көлкесенә калмаска.

           Тәмәке тартуны ташлыйм,

           Спорт белән шөгыльләнә башлыйм.

Барысы да чыгып тезеләләр. Җыр башкарыла. “Бәхеттә- шат- лыкта” көенә.
1. Әгәр сез сәламәт икән,

Кадерләрен белегез.

Кулыгыздан килгән кадәр

Игелекләр кылыгыз.

Кушымта: Бәхеттә, шатлыкта,
                  Исәнлектә, саулыкта.

                  Үтсен гомер юлларыгыз

                  Тазалыкта-байлыкта.
2. Онытмагыз гимнастиканы,

        Иртә-кичен ясагыз.

        Озын гомерле булыгыз,

        Йөзегез һәм чабыгыз.

3.Торган саен хикмәтлерәк

    Көнебез һәм елыбыз.

    Наркотикка, тәмәкегә
    Юк безнең урыныбыз.

Былтыр: Борчылулар, кайгырулар читтә йөрсен,

                Өегезне шатлык кына ачып керсен.

                Сау-сәламәт, нык булыгыз, имән кебек,

                Яшик әле бергә чакның кадерен белеп!

Төлке: Авырыйм дип өйдә ятма,

            Урамга чык, уйна, көл.

            Иң шәп дәва – саф һава,

            Һәм хәрәкәт, шуны бел! 

Су анасы: Хәрәкәттә - бәрәкәт, дип,

                   Белми әйтмәгән халык.

                   Кул-аягың сызламас,

                   Иртән керсәң йөгереп.

Шүрәле: Хәрәкәттә - бәрәкәт,

                 Тәнгә керә көч һәм дәрт.

                 Тәнгә - сихәт, җанга – рәхәт,

                 Хәрәкәткә мең рәхмәт!

Бүре: Күрәсезме, барыбыз да,

           Сәламәт, йөзебез шат.

           Сәламәт буласың килсә,

           Физкультураны ярат.

Алып баручы: Шаярабыз, уйныйбыз.

                           Мәктәптә безгә рәхәт.

                           Шунда тамашабыз тәмам.

                           Игътибарыгыз өчен рәхмәт
